
O°‘N IKKI MAQOM TIZIMINING ILMIY O’RGANILISH TARIXI.

Buxoro davlat universiteti Musiqga ijrochiligi va madaniyat kafedrasi 12-1vokal-20-guruh
talabasi
Davronova Maftuna Baxodirovna

Annotatsiya:Mahobatli maqom tizimlarini “bino” gilish uchun eng avvalo poydevordek
ahamiyatga ega mukammal pardalarni yuzaga keltirish (yoki ularni ilmiy asosda to‘g‘ri aniglab
olish) zarur bo‘lgan. Tabiiyki, bu ilmiy vazifa musigashunos olimlar zimmasiga yuklangan. Shu
bois e’tiborimizni bu borada musiqashunoslikda kechgan ayrim ilmiy jarayonlarga qaratamiz.

Kalit so’zlar: Maqom, interval, nag‘ma, bo‘d, jins, jam’, ilmi iyqo’, vazn.

Avvalambor shuni ta’kidlash kerakki, Forobiy Sharq musiga nazariyasini

shakllantirishda gadimgi dunyo nazariyotchilari qoldirgan ilmiy merosga ijodiy
yondoshgan edi. Bu hol, juladan, musiqaning ilmi ta’lif (nag‘ma, bo‘d, jins, jam’) va ilmi iyqo’
(vazn) masalalarini tadqiq etishda ko‘zga tashlanadi. Masalan, alloma

1yqo’-ritm masalasini qadimgi yunon olimlari kabi she’riyat qonunlari doirasida emas,
balki, 0‘z davri musiqa amaliyotidan kelib chiqqan holda, alohida fan sifatida tadqiq etgan. Bu
borada Forobiyning “Kitabul iyqo’ot” asari alohida ilmiy giymatga ega. Bu asarda ilk bor
mumtoz iyqo’ nazariyasi ishlab chiqilgan bo‘lib, unda ritm-usul omilining mustaqil badiiy
ahamiyati hamda musiqada tutgan beqiyos o‘rni asoslab berilgan edi. Forobiyning iyqo’
ta’limoti keyinchalik alloma Ibn Sinoning

“Kitobush-shifo”, “Kitobun-najot” va “Donishnoma” ilmiy asarlarida rivojlantirildi.
Sharq olimlari musiqaning ilmi ta’lif masalalarini o‘rganishda ham qadimgi yunon
nazariyotchilari, jumladan Pifagor (tax. e.a. 580-520) ilmga tadbiq etgan sonli (matematik)
usullarni keng qo‘llagan edilar. Zero shaklan hashamatli me’moriy inshootlarga giyoslanishi
mumkin bo‘lgan mumtoz musiqa tizimlarini yuzaga keltirish uchun eng avvalo aniq
“o‘lchovlar” asosida ishlab chiqilgan musiqiy “qurilma”lar bo‘lishi talab etilgan. IImi ta’lif
mazmunida kuyning tarkibiy asoslari - eng kichik birligi — nag‘ma (musiqiy tovush, ton),
shuningdek, ikki nag‘ma nisbatidagi turli sifatli bo‘d (interval) va ularning qo‘shilmalari
asosida jins (asosan to‘rt-besh pog‘onali tetra-pentaxordlar) hamda jinslar birikuvidan iborat
jam’ (oktava migyosidagi tovushgator) larni hosil gilish kabi masalalar tadqiq gilingan. Bunda
ud cholg‘usining tori sifatida faraz qilingan to‘g‘ri chiziq (1) ning geometrik asosda teng ikkiga
bo‘linishi (1:2) zul-kull (sof oktava), yuzaga kelgan ikkini shu asosda uchga bo‘linish (2:3)
nisbati zul-hams (sof kvinta), uchni to‘rtga (3:4) bo‘linishi esa zul-arba’ (sof kvarta) kabi
bo‘dlarning sonlar nisbatidagi ifodasini bergan. Qolgan intervallar ham shu kabi aniqlanib
olingan. Keyingi o‘rinda esa ikki tovush nisbatidagi uyg‘un (konsonans) interval (bo‘d) lar
negizida jins va jam’lar ishlab chiqilgan. Bu tadqiqotning pirovardida musiqa amaliyotida
go‘llash uchun ma’qul va manzur bo‘lgan pardalar uyushmasi aniqlab olinishi kerak edi. Lekin
shuni ham ta’kidlash joizki, yunonlarning sonli nisbatlardagi tadqiq usullarini Sharq olimlari
ta’lif masalalarini ilmiy o‘rganishda ijodiy o‘zlashtirgan edilar. Chunonchi, qadimgi yunonlar
ishlab chiggan doriy, frigiy, miksolidiy kabi nomlanuvchi oktava miqgyosidagi ungatorlar
yuqoridan quyiga garab “o‘qilgan”. Buni, masalan, yunonlarning miksolidiy nomli unqatori
misolida shunday tasavvur etish mumkin:

Sharg allomalari — Abu Nasr Forobiy, Abu Ali Ibn Sino, Abu Mansur Ibn Zayla va
ularning izdoshlari aksincha, yuksalma tarzidagi mukammal tovushgatorlarni nazariy jihatdan
ishlab chigish borasida tadgiqgot olib borgan edilar. Bu kabi nazariy

holatlar esa o‘sha davr badiiy-estetik talablariga muvofiq bo‘lib, jumladan, musiqada
ustivor ahamiyat kasb eta boshlagan yangi uslub negizida amalga oshirilgan ko‘rinadi. Ushbu
uslubga berilgan dastlabki ta’rif esa shunday: yangi uslub bu kuy ohanglarining umumiy
to‘lqinsimon harakatida avj pardalariga (cho‘qqiga) qarab yuksalish tamoyili yetakchi o‘rin
tutgan musiqiy jarayondir. Tabiiyki, Movarounnahr hududida shakl topayotgan yangi uslub
tarkibiga mafkura nugtai-nazardan ustuvor ahamiyatiga ega bo‘lgan mahalliy musiqiy an’analar
ham jalb etilgan. Masalan, shunday an’analar salmog‘ini turk kuylari tashkil etgan bo‘lishi
haqgiqatga yaqindir. Bu fikrga «kuy» atamasining kelib chiqishi va semantik

jihatlari ham asos bo‘lishi mumkin. — «Kuy» atamasi dastlab “kug” (“ko‘k”) tarzida

talaffuz etilgan bo‘lib, keyinchalik «kuy» shakliga o‘tgan. Musiqashunos olima
A.Muhambetovaning fikriga ko‘ra, kuy nomli musiqiy namunalar turkiy xalglarning islomga
gadar madaniyatiga taallugli bo‘lib, mazmunan qadimiy kosmologik qarashlarni aks ettiradi.
Olima kuy ohanglari yo‘nalishida yuqoriga ko‘tarilish tamoyili yetakchi o‘rin tutishini nazarda
tutib, kelajakda uning (kuy) shakli tasavvuf g‘oyasini ifoda etish uchun muhim qolip (andoza)
bo‘lib, xizmat qilganligini ta’kidlaydi. Boshqacha aytganda, musiqada yangi uslubning qaror
topishi jarayonida “kuy” va tasavvufning “komil inson” ta’limoti uyg‘unlashib ketgan bo‘lishi
ehtimoldan holi emas. Bu o‘rinda e’tiborli tomoni yana shundaki, yuksalma tarzdagi parda
uyushmalari dastlab “maqom” atamasi bilan yuritilmagan, balki bu o‘rinda ko‘proq «yo‘l»
ma’nosini anglatuvchi “roh”, “taroiq”, “ravish” kabi atamalar qo‘llangan. Inson tinglovi va
idroki uchun eng ma’qul va manzur bo‘lgan bu mukammal pardalar negizida esa turli darajadagi
ohanglar, shu jumladan, gadimiy davrlarga mansub ohang tuzilmalari ham rivojlantirilib,
mumtoz kuy holiga keltirilgan ko‘rinadi. Har holda Safiuddin Urmaviyning “Kitabul-advar”
risolasida keltirilgan “tariqa” (yo‘l, shuningdek, usul, yo‘sin) nomli kuy yo‘llari shunday
xulosaga ma’lum asos beradi. «Yo‘l» ma’nosini anglatuvchi maxsus atamalar IX asrdan
(Forobiy) boshlab to XIII asr oxiri (Urmaviy) ga qadar keng qo‘llanib kelingan bo‘lib, hozirda
Farg‘ona-Toshkent magom yo‘llari, Surnay yo‘llari, Dutor yo‘llari, Chertim yo‘li, Aytim yo‘li
kabi iboralarda saglanib golgan.

